Հ Ի Մ Ն Ա Վ Ո Ր ՈՒ Մ
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2020 թվականի  դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման

1. Իրավական ակտի անհրաժեշտությունը
Սույն որոշման նախագծի ընդունման անհրաժեշտությունը պայմանավորված է  այն հանգամանքով, որ սոցիալական վիճակագրության ոլորտում ժամանակի օգտագործման փորձնական հետազոտության անցկացման նպատակով «ՄԱԿ Կանայք»  կազմակերպության և Վիճակագրական կոմիտեի (այսուհետ՝ Կոմիտե) միջև 29.01.2021թ. կնքվել է իրականացման համաձայնագիր (այսուհետ` Համաձայնագիր), որի համաձայն  նախատեսվում է 2021թ. հունվարի 29-ից մինչև 2021 թվականի մայիսի 31-ն ընկած ժամանակահատվածում իրականացնել «Հարավային Կովկասում կանանց տնտեսական հզորացման ծրագրի շրջանակում ժամանակի օգտագործման փորձնական հետազոտության իրականացում» ծրագիրը (այսուհետ` Ծրագիր): Համաձայն Համաձայնագրի, 2020-2021թթ. համար նախատեսված է Կոմիտեին տրամադրել 36,619,988.44 ՀՀ դրամ, որոնց փոխանցումները կատարվելու են եռամսյակային կտրվածքով՝ երկու փուլով: 
Ծրագրի ծախսային ուղղություններն են` հետազոտության մինչդաշտային (հարցաթերթերի,  դրանց լրացման ձեռնարկի մշակում, ընտրանքի ձևավորում, հետազոտական անձնակազմի ուսուցում), դաշտային (տեղեկատվության հավաքագրում, որակի հսկիչների ստուգայցեր և այլն) և հետդաշտային աշխատանքների (հավաքագրված տվյալների տրամաբանական ստուգում, ծածկագրում, մուտքագրում, ստուգաճշտում, տվյալների բազայի ձևավորում և այլն) իրականացման ապահովումը: 

                 2. Տվյալ բնագավառում իրականացվող քաղաքականությունը

Հայաստանում ժամանակի օգտագործման փորձնական հետազոտության  հիմնական նպատակներն են.

· կատարելագործել ժամանակի օգտագործման և գենդերային վիճակագրության, ինչպես նաև սոցիալական վիճակագրության ցուցանիշների համակարգը, 

· իրականացնել փորձնական հետազոտություն՝ փորձարկելու ժամանակի օգտագործման հետազոտության ԵՄ մոդելային գործիքակազմը, մեթոդաբանությունը՝ տեղայնացված ըստ ազգային առանձնահատկությունների և այդ ոլորտում երկրի տեղեկատվական կարիքների՝ հետագայում լայնամասշտաբ հետազոտություն իրականացնելու նպատակով: Այն թույլ կտա ստանալ ըստ սեռի և գյուղ/քաղաք կտրվածքի ՀՀ բնակչության կողմից ժամանակի օգտագործման վերաբերյալ տվյալներ, ներառելով` աշխատանքային ժամերը (վճարվող և չվճարվող), ազատ ժամանակը և գործունեության այլ տեսակների վրա ծախսվող ժամանակը, որի վերաբերյալ տեղեկատվություն հնարավոր չէ հավաքագրել այլ հետազոտությունների միջոցով,

· ժամանակի օգտագործման վիճակագրության վերաբերյալ միջազգային փորձի, գիտելիքների և մեթոդաբանության փոխանցումը Կոմիտեի մասնագետներին,

· Կոմիտեի մասնագետների գիտելիքները զարգացնել վիճակագրության տվյալ ոլորտում և ձևավորել փորձառություն:

3. Կարգավորման նպատակը և բնույթը
Ելնելով վերոհիշյալից, սույն որոշման նախագծով առաջարկվում է ՀՀ 2021 թվականի պետական բյուջեում արտացոլել վերը նշված եկամուտներն (պաշտոնական դրամաշնորհներն) ու այդ միջոցների հաշվին իրականացվելիք միջոցառումները (ծախսերը)  և  ապահովել իրականացվելիք Ծրագրի ֆինանսավորման գործընթացը:  

       4. Ընթացիկ իրավիճակը և խնդիրները
Հետազոտության իրականացման համար Կոմիտեին անհրաժեշտ է նախատեսել ընդամենը  36,620.0 հազար դրամի հատկացում, որից՝
· աշխատանքներում ընդգրկվող աշխատակիցների աշխատանքի վարձատրության  համար՝  31,972.4 հազար դրամ,  որոնց հետ  կնքվելու են աշխատանքային  պայմանագրեր:
Ծրագրի իրականացման համար անհրաժեշտ հաստիքների կազմը (հետազոտության ղեկավար, ղեկավարի օգնական, ընտրանքի փորձագետ, տեղեկատվական տեխնոլոգիաների հարցերով փորձագետ, երեք համակարգող, հինգ որակի վերահսկող, տասներեք հարցազրուցավար, երեք կոդավորող, վերլուծական զեկույց պատրաստող փորձագետ և թարգմանիչ), աշխատանքների տևողությունը (1,5-ից 3 ամիս) և աշխատավարձերի չափերը ձևավորվել են Ծրագրի ֆինանսավորող «ՄԱԿ Կանայք» կազմակերպության կողմից տրամադրված ձևաչափերին և պահանջներին համապատասխան, վերջինիս առաջարկությունների հիման վրա՝ հաշվի առնելով համանման հետազոտությունների իրականացման միջազգային փորձը: Ըստ այդմ՝ ծախսերի յուրաքանչյուր բաղադրիչ հանգամանալից քննարկվել, համաձայ​նվեցվել և հավանության է արժանացել Ծրագրի ֆինանսավորողի կողմից տե՛ս Համաձայնագրի հոդված II «Համաձայնագրի փաստաթղթերը» հատվածի կետ 1-ի (e) ենթակետի հղումը Հավելված 4-ին (Համաձայնագրի էջ 4))։ Համաձայնագրին կից «Ծառայությունների նկարագրություն» (Description of Service) հավելվածում ներկայացված է հաստատված բյուջեն։ 
Հետազոտության նախահաշիվը կազմվել է՝ հիմք ընդունելով «ՄԱԿ Կանայք» կազմակերպության կողմից հաստատված բյուջեն «ՄԱԿ Կանայք» կազմակերպության Ծրագրի վերլուծաբան Նինո Գաչեչիլաձեի և ազգային խորհրդատու Դավիթ Իսկանդարյանի միջև թղթակցությունը կցվում է):

· պլանշետների միջոցով հետազոտության անցկացման նպատակով՝ 28.5 հազար դրամ՝ տեղեկատվության էլեկտրոնային փոխանցման VPN քարտերի ձեռքբերման համար,
VPN քարտերի միջոցով է հնարավոր շահագործել տեղեկատվության հավաքման և  դրանք սերվերին փոխանցելու նպատակով նախատեսված պլանշետների շահագործումը:
· Ծրագրում ներգրավվող աշխատակիցների` դեպի Հայաստանի Հանրապետության տարբեր մարզեր գործուղելու համար՝ 135.0 հազար  դրամ, 
Սույն ծախսն անհրաժեշտ է դաշտային աշխատանքների իրականացման շրջանակում հարցազրուցավարների շրջագայության, համակարգողների և որակի վերահսկողների կողմից դաշտային աշխատանքների ստուգայցերի իրականացման համար։
· համակարգչային ծրագրային փաթեթ ձեռք բերելու նպատակով՝  576.0 հազար դրամ,   

Սույնով նախատեսվում է ձեռք բերել սերվերային ծրագիր, որը անհրաժեշտ է պլանշետների և էլեկտրոնային հարցաշարերի միջոցով դաշտային աշխատանքների ընթացքում հավաքագրվող տվյալները սերվերում կուտակելու և պահպանելու համար։ Վերջինիս գնի որոշման համար հիմք է հանդիսացել նմանատիպ լուծումներ առաջարկող կազմակերպություններից ստացված տեղեկատվությունը։
· պոլիգրաֆիական արտադրանքի տպագրման ծառայությունների (հարցաթերթերի և ուղեցույցների տպագրություն և այլն) ձեռք բերման նպատակով՝ 510.3  հազար հազար դրամ, 
Սույն ծախսը նախատեսված է հետազոտության անձնակազմի ուսուցման և դաշտային աշխատանքների իրականացման համար անհրաժեշտ գործիքների տպագրություն համար (Տնային տնտեսությունների հարցաթերթ, Անհատական հարցաթերթ, Ժամանակի օգտագործման օրագիր, Հետազոտության արդյունքներով վերլուծական զեկույց և այլն)։ Տպագրական ծառայությունների գները ձևավորվել են՝ հիմնվելով Կոմիտեի կողմից տպագրական ծառայությունների ձեռքբերման 2020թ. կնքված գնման պայմանագրերով։ 
· հարցվող տնային տնտեսություններին խրախուսման նպատակով նվերների ձեռք բերման համար՝  882.2 հազար  դրամ,
Հաշվի առնելով Ժամանակի օգտագործման հետազոտության շրջանակում հարցման ենթակա բնակչության կողմից տվյալների տրամադրման ժամանակա​տարությունը յուրաքանչյուր հարցվող շաբաթվա երկու օրերի համար պետք է լրացնի Ժամանակի օգտագործման 24-ժամյա օրագիր), ինչպես նաև միջազգային պրակտիկայում այս հետազոտությանը բնակչության մասնակցության ցածր մակարդակը և հետևելով Ծրագրի միջազգային փորձագետների առաջարկությանը, Ծրագրի արդյունքների անհրաժեշտ որակ ապահովելու նպատակով նախատեսվում է կոգնիտիվ հարցազրույցների և բուն փորձնական հետազոտության հարցվողների մասնակցությունը շահագրգռելու նպատակով, հարցվող յուրաքանչյուր տնային տնտեսությանը և կոգնիտիվ հարցազրույցի յուրաքանչյուր մասնակցի տրամադրել հայրենական արտադրության որակյալ շոկոլադ և աղացած սուրճ՝ փաթեթավորված թղթե տոպրակներով։ Նշված ապրանքատեսակների գները ձևավորվել են գնանշման հարցման եղանակով՝ ք.Երևանի երեք առևտրային կենտրոններից՝ առցանց և ֆիզիկական այցելությունների միջոցով:
Հետազոտությունն իրականացվելու է 100 տնային տնտեսություններում, իսկ կոգնիտիվ հարցազրույցին մասնակցելու են 10 հոգի (ընդամենը՝ 110 միավոր)՝ յուրաքանչյուրին տրամադրելով 1 տուփ շոկոլադ և 2 տուփ աղացած սուրճ։ Հաշվարկը ներկայացված է ստորև՝
	Անվանում
	Չափի միավոր
	Միավորի հաշվով նվերների քանակ
	Միավորների քանակը
	Ընդամենը, քանակ
	Միավորի արժեք (դրամ)
	Ընդամենը արժեք (դրամ)

	Շոկոլադ, հայրենական արտադրության 
	տուփ
	1
	110
	110
	3,720
	409,200

	Սուրճ, աղացած
	տուփ
	2
	110
	220
	1,550
	341,000

	Տոպրակ, թղթյա
	հատ
	1
	110
	110
	1,200
	132,000

	Ընդամենը
	882,200


·  պլանշետներ ձեռք բերելու  համար՝ 2,515.6 հազար դրամ: 
Հետազոտության շրջանակում պլանշետներն անհրաժեշտ են տվյալների հավաքման, խմբագրման, օպերատիվ վերլուծության, աշխատանքների որակի վերահսկման և, առհասարակ, ընդհանուր գործընթացի արդյունավետության բարձրացման նպատակով։ Հաշվի առնելով նաև այն, որ ներկայումս հնարավորինս անցում է կատարվում պլանշետների միջոցով տվյալների հավաքման գործընթացին, նախատեսվել է ձեռք բերել ֆունկցիոնալ այնպիսի հնարավորություններով պլանշետներ, որոնք հնարավոր կլինի կիրառել նաև Կոմիտեի կողմից հետագայում իրականացվելիք հետազոտությունների համար։ Նշենք, որ Ծրագրի շրջանակում ձեռք բերվող պլանշետները դառնալու են Կոմիտեի սեփականությունը։ Նախատեսվող պլանշետներն օգտագործվելու են հետազոտության ղեկավարի, որակի վերահսկողների և հարցազրուցավարների կողմից։

Պլանշետների ձեռքբերման համար նախատեսվող գումարները սահմանվել են շուկայի դիտարկումների հիման վրա․ մեկ պլանշետի համար նախատեսելով 132,400 ՀՀ դրամ։
       5. Ակնկալվող արդյունքը

        Ծրագրի իրականացման արդյունքում հնարավոր կլինի փորձարկել ժամանակի օգտագործման հետազոտության ԵՄ մոդելային գործիքակազմը, մեթոդաբանությունը՝ տեղայնացված ըստ ազգային առանձնահատկությունների և այդ ոլորտում երկրի տեղեկատվական կարիքների՝ հետագայում լայնամասշտաբ հետազոտություն իրականացնելու նպատակով: Վերջինս հնարավորություն կընձեռի պատկերացում կազմել առհասարակ բնակչության, ինչպես նաև կանանց և տղամարդկանց ժամանակի օգտագործման վերաբերյալ, ներառյալ՝ վճարվող և չվճարվող աշխատանքների կազմակերպման, ուսման և ազատ ժամանակի առկայության և օգտագործման և մի շարք այլ հարցերի վերաբերյալ, որոնք չեն կարող բացահայտվել այլ հետազոտությունների միջոցով:

Ծրագրի իրականացման միջոցով Կոմիտեի մասնագետները ձեռք կբերեն նոր գիտելիքներ և հմտություններ՝ գենդերային վիճակագրության արտադրության, հետազոտության իրականացման գործընթացների վերաբերյալ՝ հետագայում լայնամասշտաբ հետազոտության անցկացման համար։ Հետազոտության շրջանակում տվյալները կհավաքագրվեն փորձնական հետազոտության համար իրականացված մասնավոր տնային տնտեսությունների ընտրանքի հիման վրա, որում ներգրավված են լինելու մոտավորապես 100 տնային տնտեսություն կամ նվազագույնը 250 անհատ։   
6. ՀՀ կառավարության որոշման նախագծի ընդունման կապակցությամբ                 ՀՀ պետական բյուջեի եկամուտներն ու ծախսերը կավելանան  համապատասխանաբար՝ 36,620.0   հազար դրամով: 
 
7. Նախագծի մշակման գործընթացում ներգրավված ինստիտուտները և անձինք


 Սույն որոշման նախագծի մշակումն իրականացվել է Կոմիտեի ֆինանսատնտեսագիտական, աշխատանքի վիճակագրության բաժինների կողմից՝ ՄԱԿ Կանայք կազմակերպության Ծրագրի ազգային խորհրդատուի ներգրավմամբ:

8. Իրավական ակտի նախագծմանն ու քննարկմանը հասարակության մասնակցության մասին

 ՀՀ կառավարության որոշման նախագծմանն ու քննարկմանը հասարակության  մասնակցության մասին կետը կիրառելի չէ, քանի որ նախագիծը օրենքով տրված լիազորությունների իրականացմանն է վերաբերում: 
